
DONA PILAR MARÍA PASTOR NOVO, SECRETARIA XERAL DO CONCELLO DE CAMBRE (A

CORUÑA)

CERTIFICO: 

Que o Pleno municipal, na súa sesión ordinaria do día trinta de xaneiro de dous mil vinte e cinco, adoptou,
entre outros, o seguinte acordo:

“2. PARTE RESOLUTIVA 

(.../...)

2.4.  PROPOSTA  RELATIVA  Á  APROBACIÓN  INICIAL  DAS  BASES  DA  CONVOCATORIA  E
ORZAMENTO DO CERTAME LITERARIO XOÁN DÍAZ – CONCELLO DE CAMBRE 2025, ASÍ COMO A
SÚA CONVOCATORIA

A Presidencia somete a debate e consideración do Pleno a proposta do concelleiro delegado da Área de
Cultura, Deportes e Xuventude de data 18 de decembro de 2024 (CVD: YcxQ0DBFOpU8ZsxeSqTj), que foi
ditaminada  favorablemente  pola  Comisión  Informativa  de  Servizos  Sociais,  Recursos  Humanos,  Cultura,
Deportes e Xuventude, na sesión ordinaria de data 23 de xaneiro de 2025, que transcrita di:
         

«PROPOSTA AO PLENO

A nosa referencia: 14 Bibliotecas
Asunto:  Aprobación das bases da convocatoria e orzamento do Certame Literario Xoán Díaz – Concello de Cambre
2025, así como a súa convocatoria
Expediente: 2024/A002/000005 - 2024/G006/000270

O artigo 9.2 da Constitución española establece que “Corresponde aos poderes públicos [...] facilitar a participación de
todos os cidadáns na vida política,  económica,  cultural  e social”.  No artigo 20,  apartado a),  recóllese o dereito  “a
expresar e difundir libremente os pensamentos, ideas e opinións mediante a palabra, o escrito ou cualquera outro medio
de reprodución” e no apartado b) recóllese o dereito “á produción e a creación literaria, artística, científica e técnica”.

Os concellos son as administracións más próximas aos cidadáns con competencias en materia de promoción cultural,
deportiva e de ocio e tempo libre. A Lei 7/1985, 2 de abril, reguladora de Bases de réxime local, na redacción dada pola
Lei 27/2013 de 27 de decembro de racionalización e sostibilidade da Administración local, no seu artigo 25.2 apartado
m), establece entre as súas competencias a “Promoción da cultura e equipamentos culturais”.

Segundo o establecido no artigo 3.1, no seu apartado b) da lei 5/2016, de 5 de maio, de Patrimonio de Galicia, as
administracións locais deben colaborar na salvagarda e na conservación do patrimonio cultural, fomentado o goce e
estimulando para iso a participación activa de toda a sociedade. Así mesmo, o artigo 9.3, apartado a), punto primeiro,
considera “a lingua como vehículo do patrimonio cultural e inmaterial, regulada pola súa normativa específica”. 

A lei 5/2012, de 15 de xuño, de Bibliotecas de Galicia, indica no art. 20.e) que, entre as funcións das bibliotecas públicas,
está “Desenvolver actividades de creación ou difusión cultural e de promoción da lectura”. 

Adro, 1-15660 CAMBRE (A CORUÑA)  Telf. 981 613 128   Fax 981 675 969    E-mail: cambre@cambre.org    www.cambre.org

De acordo a este marco lexislativo,  o Concello de Cambre pretende levar a cabo o Certame Literario Xoán Díaz –
Cambre 2025 coa finalidade de invitar á mocidade a presentar textos orixinais de poesía, narración breve e microteatro
en lingua galega.

Por todo isto desde a Área de Cultura proponse ao Pleno Municipal a adopción dos seguintes acordos:

Primeiro: aprobar inicialmente as bases e ficha de inscrición do Certame Literario Xoán Díaz - Concello de Cambre 
2025, así como a súa convocatoria:

“BASES DA XXXI EDICION DO CERTAME LITERARIO XOÁN DÍAZ – CONCELLO DE CAMBRE 2025

PRIMEIRA.- Poderá participar neste certame calquera moza/-o de idade comprendida entre os 12 e os 30 anos
cumpridos antes da data límite de presentación das propostas, segundo as seguintes categorías:

CATEGORIA A: de 12 a 14 anos
CATEGORIA B: de 15 a 18 anos
CATEGORIA C: de 19 a 30 anos

SEGUNDA.- Cada participante poderá presentar unha proposta a calquera das tres modalidades: Poesía, Narración
breve e Microteatro. 

- Modalidade de poesía: presentaranse tres poemas como mínimo, de tema e forma libres.
- Modalidade de narración breve: a extensión máxima será de cinco páxinas por unha soa cara e o tema libre. 
- Modalidade de Microteatro: a extensión será de entre 5 e 10 páxinas, a unha soa cara, con tema libre. 

TERCEIRA.- Os  traballos  estarán  escritos  en lingua galega e deberán ser  orixinais,  inéditos  e  non premiados.
Deberán  estar  escritos  con  ordenador,  en  tamaño  A4,  espazamento  entre  liñas  simple  e  tamaño  de  letra  12;
paxinados e sen asinar. 

CUARTA.- Os traballos presentaranse a través de rexistro electrónico (sede.cambre.es) ou por calquera das outras
formas previstas  no artigo  16.4  da Lei  39/2015,  de 1  de outubro,  do Procedemento Administrativo  Común das
Administracións Públicas. 
No caso das persoas concursantes menores de idade, este rexistro realizarase por parte da nai, pai ou titor legal. 
No caso de alumnado pertencente a centros educativos será admitida a presentación vía sede electrónica por parte
dun representante do centro.

En calquera caso, na solicitude indicarase que vai dirixida ao SERVIZO DE BIBLIOTECAS, a fin de participar no
CERTAME LITERARIO e no texto figurarán o PSEUDÓNIMO, TÍTULO DA OBRA e CATEGORÍA. Achegaranse de
maneira  anexa tres  arquivos  PDF.  O  primeiro  deles coa  ficha  de inscrición da persoa  concursante cuberta;  no
segundo arquivo achegarase o DNI e, finalmente, no terceiro, o traballo que levará o PSEUDÓNIMO e o TÍTULO da
obra.

QUINTA.- O prazo para presentar solicitudes comezará a partir do día seguinte á publicación no Boletín Oficial da
Provincia do extracto da convocatoria e remata o día 30 de abril de 2025. A composición e o fallo do xurado darase a
coñecer 21 de maio de 2025.

SEXTA.- O  xurado calificador,  formado por  cinco  persoas,  especialistas  vencelladas  ao ensino e/ou á  creación
literaria, examinará as obras presentadas, emitindo un informe final que detalle a valoración de cada participante
conforme aos seguintes criterios: orixinalidade, técnica literaria e estilo. Por tratarse de elementos indispensables
para determinar a calidade dun texto literario,  estes tres criterios terán o mesmo peso relativo na valoración do
xurado, que outorgará unha valoración de 0 a 10 puntos en cada criterio, sendo imprescindible obter unha valoración
mínima  de 5 puntos  en cada criterio  para  optar  aos  premios  do Certame,  resultando,  en calquera  caso,  unha
puntuación máxima final de 30 puntos.

Adro, 1-15660 CAMBRE (A CORUÑA)  Telf. 981 613 128   Fax 981 675 969    E-mail: cambre@cambre.org    www.cambre.org

SÉTIMA.- Haberá dous premios por categoría e modalidade, aínda que o xurado poderá declarar deserto calquera
deles no caso de considerar insuficiente a calidade dos traballos presentados.

O importe dos premios será de:

CATEGORIA A: 1º Premio: 173,00 € 2º Premio: 128,00 €
CATEGORIA B: 1º Premio: 218,00 € 2º Premio: 150,00 €
CATEGORIA C: 1º Premio: 300,00 € 2º Premio: 173,00 €

A dotación total da presente convocatoria é de 3.426,00 euros con cargo á aplicación orzamentaria 334 48100 Becas
e premios promoción cultural.  Por  tratarse  dun expediente de tramitación anticipada de gasto,  a concesión dos
premios queda condicionada á existencia de crédito adecuado e suficiente no momento da resolución da concesión.
Todos os actos de trámite ditados no expediente de gasto entenderanse condicionados a que ao ditarse a resolución
de concesión,  subsistan  as  mesmas  circunstancias  de feito  e  de  dereito  existentes  no  momento  en que foron
producidos eses actos.

OITAVA.- Aos premios practicaránselles as retencións legalmente establecidas. A presentación da ficha de inscrición
implica  a  autorización  ao  Concello  para  obter  datos  sobre  o  cumprimento  das  súas  obrigas  tributarias  e  coa
Seguridade Social.  Con carácter  previo á  concesión e ao pagamento comprobarase de oficio que os premiados
estean ao corrente das súas obrigas tributarias e coa Seguridade Social,  de ser  o caso.  De non cumprir  estes
requisitos notificarase á persoa interesada e concederase un prazo de 10 días para a súa emenda. De non emendar
neste prazo, declararase a perda do dereito á concesión ou o pagamento do premio polo interesado.

NOVENA.- Da convocatoria do certame darase traslado á Base de Datos Nacional de Subvencións (BDNS) para a
súa publicación no Boletín Oficial da Provincia, tal e como dispón o artigo 20 da lei xeral de subvencións.

DÉCIMA.- A  organización  do Certame  resérvase  o  dereito  a  publicar  os  traballos  premiados.  Neste  sentido  as
autoras e autores renuncian a calquera tipo de remuneración polos dereitos de autoría. Os traballos non premiados
destruiranse pasado un mes desde o fallo do xurado.

UNDÉCIMA.- O  xurado e a  organización do certame están  facultados para tomar  as decisións que consideren
oportunas  fronte  a  calquera  imprevisto  non  recollido  expresamente  nas  presentes  bases.  A  participación  neste
certame implica o coñecemento e a aceptación íntegra destas bases.”

FICHA DE INSCRICIÓN

CERTAME LITERARIO XOÁN DÍAZ – CONCELLO DE CAMBRE 2025

Modalidade:      Poesía                                      Categoría:      Categoria A
                           Narración breve                                               Categoria B
                           Microteatro                                                       Categoria C

DATOS PERSOAIS
Nome e apelidos: .............................................................................................................
NIF: ..................................
Domicilio: .........................................................................................................................
Código Postal: ................................ Localidade: .............................................................
Data de nacemento: ....................... Idade: .............................
Teléfono:..................................... /...........................................
Correo electrónico: ...........................................................................................................

Adro, 1-15660 CAMBRE (A CORUÑA)  Telf. 981 613 128   Fax 981 675 969    E-mail: cambre@cambre.org    www.cambre.org

Centro de estudo/traballo: ................................................................................................

Datos do representante legal (se o autor/a é menor de idade e non é titular da conta bancaria)
Relación co concursante...................................................................................................
Nome e apelidos (pai, nai ou titor) ...................................................................................

DATOS FISCAIS
Titular da conta bancaria: (O titular da conta bancaria pode ser distinto do premiado no caso en que o premiado sexa menor
de idade e/ou careza de conta aberta en entidade financeira da súa titularidade)

Nome e apelidos: ...........................................................................................NIF:............................

IBAN :   ES _ _ / _ _ _ _ / _ _ _ _ / _ _ _ _ / _ _ _ _ / _ _ _ _

A  inscrición  neste  certame  implica  a  aceptación  das  bases  do  mesmo.  Máis  información:  981  675  109  ou
bibliotecacambre@cambre.org 

……………………..., a ....... de ................ de 2025

Asdo. …………………………………………………..

Os datos incluídos nesta ficha serán incorporados a un ficheiro manual e automatizado propiedade do Concello de Cambre. Segundo a Lei orgánica
3/2018, do 5 de decembro, de protección de datos persoais e garantía dos dereitos dixitais, vostede poderá exercer o seu dereito de acceso,
rectificación, cancelación e oposición por escrito o Concello de Cambre- Servizo de bibliotecas, Estrada da Castellana, 2. 15660 Cambre ou no
enderezo de correo electrónico bibliotecacambre@cambre.org

Sra. Alcaldesa – Presidenta do Concello de Cambre

Segundo:  aprobar  un gasto  por  importe  de  tres  mil  catrocentos  vinte  e  seis  euros (3.426,00  euros) con  cargo á
aplicación orzamentaria 334 48100 Becas e premios promoción cultural.

Terceiro:  publicar  os  presentes  acordos  no  Boletin  oficial  da Provincia e  abrir  un prazo de información pública e
audiencia aos interesados de trinta días hábiles a partir do día seguinte á publicación do referido anuncio, co fin de que
poidan presentarse as reclamacións e suxestións que estimen oportunas,  segundo o establecido no art.  49 da Lei
7/1985, do 2 de abril, reguladora das bases de réxime local.

No caso de que non se presenten, entenderanse definitivamente aprobadas estas bases do Certame Literario Xoán Díaz
– Concello de Cambre 2024, e publicarase no Boletín Oficial da Provincia, de conformidade co establecido no art. 70.2
da Lei 7/1985, do 2 de abril, reguladora das bases de réxime local.

Cuarto: dar traslado á Base de Datos Nacional de Subvencións (BDNS) da aprobación das Bases, da convocatoria, así
como comunicar o extracto da convocatoria á BDNS, co fin de que esta lle dea traslado ao Boletín Oficial da Provincia
para a súa publicación, segundo o disposto no artigo 20 da Lei 38/2003, de 17 de novembro, xeral de subvencións.»

Aberta a quenda de intervencións (.../...)

Rematadas as intervencións, a Presidencia somete a votación ordinaria a proposta do concelleiro delegado
da  Área  de  Cultura,  Deportes  e  Xuventude  de  data  18  de  decembro  de  2024,  obténdose  o  seguinte
resultado:

Votos a favor: Dezasete (17), dos/as Sres./as: Pan Lesta, Mallo Castro, González Leirós, Pan Matos, Boga

Adro, 1-15660 CAMBRE (A CORUÑA)  Telf. 981 613 128   Fax 981 675 969    E-mail: cambre@cambre.org    www.cambre.org

Moscoso, Díaz Baldomir, Barrientos Morales, Piñeiro Fernández, Espiñeira Galán, Vázquez Pérez, Lamela
Vázquez,  Carballada  Rodríguez,  Prieto  Miramontes,  Cubeiro  Fernández,  Varela  Fraguío,  Castro  Uzal  e
Lauda Fernández.

Votos en contra: Ningún (0). 

Abstencións: Catro (4), dos/as Sres./as: Alcantarilla Rei, Prieto Lamas, Parcero Quiñoy e Rodríguez López.

Á  vista  do  resultado  da  votación,  declárase  aprobada a  proposta  do  concelleiro  delegado  da  Área  de
Cultura, Deportes e Xuventude de data 18 de decembro de 2024 (CVD: YcxQ0DBFOpU8ZsxeSqTj), polo
que devén en acordo nos termos transcritos.”

E para que conste no expediente da súa razón,  e coa salvidade e a reserva dos termos que resulten da
aprobación da acta correspondente (artigo 206 do Real decreto 2568/1986, do 28 de novembro), asino esta
certificación por orde e co visto e prace da señora alcaldesa, dona María Dolores Pan Lesta. Cambre, na
data da sinatura dixital.

A secretaria xeral

Pilar María Pastor Novo Visto e prace
A alcaldesa

María Dolores Pan Lesta

Adro, 1-15660 CAMBRE (A CORUÑA)  Telf. 981 613 128   Fax 981 675 969    E-mail: cambre@cambre.org    www.cambre.org

